DREMM AR VAMM

Sant-Tegoneg — 1610
Pennad 1

Digredus ! Gouzout a raen a-walc’h e vefe
diaesterion ! Ar re gozh a sofij bepred
dezho e ouezont pep tra hag e tivizont
evidon ! Ha perak e vefe ret gortoz evit
bezaii barrek d’ober traou plijus ? Daouzek
vloaz on breman, memestra ! N’on ket mui
ur bugel ! Ha desket em eus labourat a-raok
ma asantfe ma zad kinnig ma anv d’ar
mestr-oberour Rolland Dore ! Ouzhpenn-se,
ha n’eo ket ma zad ar c’hizellour ampartan
el labourva? Ha n’eco ket efi ma mestr
gwirion, an hini en doa merzet e oan
dornet-mat ?

Goulennet en doa ma zad diganin chom
sioul. C’hoant en doa da renkafi an traou e-
unan ha da zisplegaf ar perag hag ar penaos
da Rolland Dore. Met tu zo din hufivreal er
gaoz a zo bet :

- ,,N’eo ket peogwir ez out boas da gas da
vab ganit, pa ’z out intaiiv, e c’hellez kredin
eo deuet da vezail barrek war ar vicher. ,,
Ha c’hoazh, chaiis ganin ma n’en deus ket
lavaret e oan evit ma zad evel un c’hi sot
hag hegasus ouzh e heuliafi bepred. Pe oad
e oant, int, pa oant kroget da labourat ? Ha
donezonet e oant ? Ha bugale int bet ?
Diaes din ijinafl ! A-wechou e klaskan en
ober. Re fentus ! Al Lommig, aze, ken tev,
ar Bailh ivez, skejet e zremm gant un
tarzhad maen, ha rediet int bet holl da
sentii ouzh o zud ? Digredus ! Peadra da
c’hoarzhin !

O ma Doue ! Ken bras ma c’hoant kizellafi,
me ivez ! Ha kement a raktresou ganin !
N’on ket sot a-walc’h evit sofijal e vefen
deuet da vezafi par d’ar re gozh. Ret e vo
din deskifi ha deskifi c’hoazh ! Setu ar pezh
am eus c’hoant d’ober, evel-just ! Evel-se
en doa graet ma zad araozon !

Hag efi, an Dore, aze ? Perak e nac’hfe ?
Daouzek vloaz eo bet, efl ivez, a-raok bezan
barrek da verafi ur chanter. Gouzout a ra
mat bremafi petra ‘blij d’an dud a-fet
savaduriou, hag ivez petra eo gouest pep

micherour d’ober. Gouest eo, zoken, da
lakaat ar vicherourien da echuifl e koulz !

Setu aze gant peseurt sonjou e oan e deiziou
kentai hor chomadenn e Sant-Tegoneg.
Evel boaz, en doa ma zad renket pep tra a-
benn ar fin. Asantet en doa Rolland Dore e
labourfen war ar chanter. Ne’m eus ket
kredet goulenn e vefe roet din un dra
bennak e fin al labour. N’eus forzh : n’eo
ket ma labour un afer arc’hant... nemet evit
ma zad marteze !

Kroget e oa bet mat ar bloavezh 1610. Kaoz
a oa bet eus ar chanter-se abaoe pell, evel-
just ha tamm-ha-tamm eo deuet din ar
menoz labourat, me ivez, war ar c’halvar
nevez. Diouzh an noz, a-raok kousket, e
rakijinen an traou a c’hellfen ober. Ha bez’
e oa, me ’lar deoc’h !

A-viskoazh e plij din flourai ar vein:
dishefivel e vez bepred diouzh o seurt. Evit
kalvar Sant-Tegoneg, ez eus bet lavaret e
vefe kizellet an tudennou e maen Kersanton
hepken, aesoc’h da labourat. Un deiz
bennak, enkrez ennon, em eus kredet
lavarout d’am zad em boa c’hoant kregifi
’barzh ar vicher, me ivez. Ha labourat war
ar c’halvar a oa da vezafi savet a-benn
nebeut. Ha pa vefe evit un draig a netra,
evit tapout ar boaz, an doareou. E
gwirionez, c’hoant a oa ganin  d’ober
muioc’h evel-just. Met ret eo implijout ar
gwidre, a-wechot.

Merzet en doa ma zad e oan ampart : un
deiz, pa oamp o pesketa er stér, ha me bugel
c’hoazh d’ar mare-se, e c’hoariemp gant ar
pri, da c’hortoz e asantfe ar pesked dont
d’hor gweladennifi. Sebezet ‘oa bet o
welout ar boulomouigou e oan gouest da
stumman. Gwir eo e plij din krouid
tudennou. Ne’m eus lavaret an dra-se da
nikun met pet breur-pri 'm’eus profet din
ma unan. Breudeur-bri hag a gonten dezho
ma  foaniol pa  vezen  ma-unan.
Diwezhatoc’h en doa ma zad goveliet
evidon binviou bihan evit ar maen. Skultet
em eus kalzik : loened, tiez, dremmou. Met
traou bihan bepred, siwazh !



Setu perak em eus sojet, nevez zo, e vefen
prest d’ober muioc’h. Ha n’eo ket bet
souezhet ma zad.

- ,,Donezonet out, gwir eo en deus
respontet din. ,,Anzavet eo kement-se gant
ur bern kenlabourerien, met un afer all € vo
kendrec’hifi Rolland Dore ! Ret eo da
hennezh bezaii sur e vo echuet pep tra
peurvat, gant ijin. Sur-mat e sofijo ez out re
yaouank ! Klask a rin memestra...*

Me ‘lar deoc’h em eus youc’het a-bouez-
penn p’en deus respontet din an dra-se !

Ma asant ar mestr-oberour, n’eo ket al
labour a vo an diaesan din. Met ar pezh a
glaskomp kuzhat abaoe bloavezhiou, abaoe
ma labour ma zad evit al labourva : rak, ma
‘z on gwisket evel ar baotredigou all, e
choman pezh ez on, da larout eo ur plac’h
daouzek vloaz !

"‘

Ya, ur plac’h daouzek vloaz ha tamm ebet
ur paotr evel ma vez kredet gant an dud.
Maela ma anv, deuet da vezan Mael. Abaoe
pell e vevan e mod-se. Marvet eo ma
mamm pa z ‘on bet ganet. Da larout eo hon
eus bevet asambles un devezh hepken ni
hon-div. Ha marvet eo an deiz war-lerc’h
diwar an derzhienn. Merc’h kental ma zud
e oan. Ha ma mamm-gozh, mamm ma zad
€0, he deus graet war ma zro. Kavet he deus
ur vagerez evidon, desket he deus din mil
tra dre ma koshaen.

Madelezus eo em c’hefiver met ret eo sentifl
evel-just. Hag he skoazellafi, pezh a blij din
a-walc’h. Ar plijusaii din a chom an
nozvezhiou goafiv pa vezan ma-unan ganti
ha pa gont din buhez ma mamm ha ma zad
gwechall. Lavaret he deus din e oa kalonek
ma mamm kement ha ma zad. Ha kaer ! O !
Kalz a c’houlennou am eus bet savet hag a
savan c’hoazh ! Hag ar respontou a zo bet
graet din a vag ma hufivreou diouzh an
noz ! [jinafi a ran ur vuhez all, unan m’eo
bev ma mamm. Dishefivel e vije bet, sur-
mat ! Hag, etrezomp, bevai a ran div vuhez
a-gevret : unan e-pad an deiz, gant ma
mamm-gozh ha ma zad, hag unan all em
sofijou e-pad an noz —hag a-wechou e-pad
an deiz ! — evel pa vije bev ma mamm.
Lavaret e vez gant an dud ez on dievezh ;
oc’h hufivreal e vezan kentoc’h.

Diskaret ¢ oa ma zad goude marv ma
mamm, am eus gouezet gant Mamm-gozh.
Leun a feulster a-enep an traou hag ar
vuhez. Ne oa dre faot den ebet, marv ma
mamm, evel-just, nemet hini he flanedenn.
Evitafi avat, e oa fin ar bed. Bener-mein e
oa d’ar mare-se, c’hoant gantai ober
muioc’h. Ne c’helle ket kenderc’hel evel-
se.

Un deiz bennak eo aet kuit, gant bennozh e
vamm. Re vihan e oan, evel-just, evit reifi
ma asant ! Aet da bourmen war an hentou
da zeskifl kizellafi gant tud vrudet. Dornet-
mat e oa diouzh ar vicher-se. Gouzout a rae
e oa Mamm-gozh oc’h ober war ma zro. Ha
marteze, ¢ sofje dezhan ankounac’haat




Mammig evel-se. Ha kas e fulor er vein,
dezhafi da wanaat tamm-ha-tamm. Goude,
en deus kontet din eus ar broiou en doa
gweladennet. Aet ¢ oa bet betek Bro-
Flandrez, ma ‘z eus, safiset, monumantou
kaer-kaer. Desket en deus skultan ar vein ha
livan ivez. Bet e oa e Pariz goude-se gant
kamaladed. Hervezan ez ecus du-hont
savaduriou brav meurbet.

C’hoant am eus da vont da  bourmen
eveltaii. Dizoleifi broiou all. N’anzavan ket
an dra-se d’am zad koulskoude ; re abred
emafi, met c’hoant bras a zo ganin da
welout ar pezh a vez graet er-maez eus Bro-
Leon. Ma tiviz mont da veajifi ur wech all,
e c’houlennin gantafi mont, me ivez.

Erfin, n’eus ket kalz a dud e labourva
Rolland Dore hag o defe beajet kement.
Unan hepken hag a zo kozh-Noe bremai.
Chomet eo barrek evit kizellai met ne
c’hell ket mui dougen mein evel ar re all.
Gwir eo n’eo ket ret ivez. Mod-all e vije
diaes din ar vicher-se !

N’eo kroget ma zad da labourat evit
Rolland Dore nemet p’eo distroet d’ar gér.
Dipitet e oa Mamm-gozh ouzh e welout o
vont kuit ken buan. A-benn ar fin he deus
divizet lezel an ti-feurm gant he c’hoarezed
ha gant o gwazed. Ha mont gant he mab —
me ouzh o heul- ‘vit ober war-dro bod ha
boued e-pad ar chanteriou hir. A-wechou e
sofij din n’he doa ket c’hoant da welout ur
vaouez nevez oc’h erruout e buhez ma zad !
Ha me ne vijen ket bet laouen gant se ivez,
‘m eus aon : plijout a ra din ar vuhez evel
m’eman.

N’en deus ma zad lavaret grik pa ‘z eus bet
divizet ez afemp kuit war e lerc’h. Laouen e
oa zoken e chomfemp gantafi. Ha ni war an
hent betek Landerne ma oa staliet ar mestr-
oberour. Sur-mat ¢ oa bet sofjet, gant ar
familh zoken, e oamp tud divoutin. C’hoazh
evit ur gwaz ! Met evit ma mamm-gozh ha
me ! Ha ma vije bet gouezet ganto e vefen
gwisket evel ur paotr ! Marteze e oa krog ar
c’hoant foetafi bro gant Mamm-gozh ? Ken
dedennet e seblante bezafi pa gonte ma zad
e veajou ! Forzh penaos ne ra nemet hervez
he sofij. A-viskoazh eo bet evel-se.

Hir a-walc’h eo bet an hent din. Dre chafis e
oa brav an amzer. Ha klouar. Kousket hor
boa bet er plouz e tiez-feurm zo.

Kontet en deus ma zad deomp e oa brudet-
kaer Rolland Dore ha setu perak en doa
c’hoant labourat gantafi evit tennafi implij
eus ar pezh e ouie da neuze. Ne oa ket
ankeniet evit kejafl outafi, ken sur e oa da
c’hellout rein ur skoazell wirion d’unan
barrek.

Ha gwir eo : ur wech erruet ha komzet
gantafi, en deus ar mestr-oberour komprenet
diouzhtu pegen donezonet e oa ma zad.
Splann. Ret eo e welout o flouraii ar
greunvaen evit bezafl sur e oar ober dioutafi.
Deuet e oa marteze brud ma zad betek
skouarn Rolland Dore. Erfin, kroget e oa
ma zad da genlabourat kerkent hag an deiz
war-lec’h. D’ar mare-se ¢ veze goulennet
ilizou pe kalvariou gant ur bern parreziou,
ha laouen e oa ar mestr-oberour o vezaii
kavet unan bennak ken ampart.

Bevet hon eus evel-se e-pad un nebeud
bloavezhiou. O vont hag o tont eus an eil
chanter d’egile. Betek 1610 ha savidigezh
kalvar Sant-Tegoneg. Sebezet e oan gant an
arc’hant a zlee bezai er vro-mai evit un dra
a-seurt-se. Ken bras ha ken brav.

Displeget en deus din ma zad e oa
pinvindik-tre tud ar vro, a-drugarez d’al lin
a vez plantet, d’al lien a vez graet gantafi
goude, ha gwerzhet e pep lec’h, pell-tre
zoken. Ar Juloded, bourc’hizien ar vro, a
vez aliet dezho gant an aotrou Person reifi
arc’hant. Evit sevel un iliz eus ar c’haeran,
ur ¢’halvar ha me oar-me, evit meuleudi an
Aotrou Doue. Ha marteze ne oant ket
c’hoazh kendrec’het a-walc’h peogwir en
deus lavaret ar beleg ouzhpenn e oa un dra
ret evit silvidigezh o ene.

Ne gomprenan ket mat an traou-se. Desavet
on bet mat ha gouzout a ran pedifi ha tout.
Met ar pouezusafi din zo kizellan ha mat
pell zo ! “Kizellan zo estreget ur blijadur ”
a vez lavaret din gant ma zad, “un doare da
gomz ivez, da zisplegan istor Jezuz hag ar
Sent.” Ya, mat eo, met ar mallusaii din a
chom gouzout petra ‘m bo gwir d’ober war
kalvar Sant-Tegoneg. Ma asant Rolland
Dore ! Hag aotre ‘vo roet din da gizellafi un



dudenn ? Pe daoust hag ef e vin rediet da
labourat war ur c’hourizenn hepken ?

Evel-just, bloavezhiou zo ha betek warlene,
ne’m bije ket kredet labourat war ar vein.
Re yaouank e oan, forzh penaos. Goulennet
em boa, memestra, mont war ar chanter “da
welout”. Mamm-Gozh ne oa ket mar dezhi.
Ne oa ket ul lec’h evit ur plac’hig ! Ret e oa
din deskifi fardain boued ha skoazellan
anezhi, ha me’oar-me !! Komprenet en doa
ma zad e oa a-bouez din. Tabutet en deus
gant ¢ vamm. Hi an hini he deus kilet a-
benn ar fin. Ne oamp ket anavezet er vro-se.
Ma gwisket he deus evel ur paotrig, din da
vont digudenn e pep lec’h. Ha ma lezet he
deus da vont evit “choari war ar chanter”.
Ne ouiemp ket d’ar mare-se e vefe eus ur
chanter e Sant-Tegoneg un deiz bennak.
Dilojaii hon eus graet meur a wech. Pa
lavaran dilojai eo chefich goudor e
gwirionez.

Pa erruemp en ur gériadenn evit ur prantad
amzer, e kavemp bepred ur c’horn-ti
bennak. Ul log a vije bet mat zoken, en
hafiv. Mamm-gozh a rae war-dro pep tra pa
vezemp war ar chanter. A-wechou e
c’hrumuze. O lavarout e vije bet dipitet ma
mamm o welout ac’hanon o stranifl e-touez
paotred ar chanter. Eviti n’eus nemet al
labour a stumm unan bennak. Klevet em
eus ne oa aze nemet sofijou tud Bro-Leon.
Gwir eo : evidomp eo a-bouez al labour.
Ret eo lavarout ivez n’eo ket displijus
ivez...

Reifi a raen dezhi un tamm skoazell evel-
just. Gouzout a ran mat he devez c’hoant
bepred e vefe kempenn pep tra. Pa vezemp
evit berr amzer en ul lec’h zoken. Boas e
oamp ivez da vont da bourmen en
trowardroiou. Displegan a rac Mamm-gozh
an natur din. Lavarout a rae din anviou al
laboused n’anavezen ket pe ar gwez dianav
din. Mod-all, evel-just, e vezen war ar
chanter o sellout pizh ouzh labour ar
baotred a gizelle. Displegaii a rac din ma
zad pep doare da skeifi. Gortoz a rae e
vefemp distro d’ar gér evit en ober. Peogwir
ne greden ket direnkafi nikun e-pad al
labour. N’eo ket abalamour d’am
lentidigezh pe d’an trouz hepken. Met ken
sirlus e veze ar baotred a-wechou. Ar



chanter a seblant din bezafi un iliz : mut an
dud, gwechou zo. Diaes gouzout hag-en ‘z
eo peogwir ez eo diaes ar pezh a reont pe
peogwir vezont kollet en ur brederiadenn
war istor ar Basion. N’eus ket tu gouzout
petra ‘dremen e penn an dud deuet. Morse.
Kurius on ha dedennet gant seurt traou. Met
ne gredan ket komz eus an dra-se er gér.
Feuket e vefent marteze. “Koll amzer !” a
lavarfe Mamm-gozh. Daoust ma oa bet
prederiet, hi ivez, gant seurt traou pa oa
yaouank. Disofjal a ra ar re gozh re vuan.
Marteze ne reont ket, met n’o deus ket
c’hoant da vezan direnket gant o bugale !

Dipitet on ! Ya, dipitet ! Deuet respont ar
mestr-oberour ! Asantet en deus met evit
petra ? Ne’m bo gwir da labourat nemet war
ar ¢c’hourizenn. Ha c’hoazh ! Ma vez divizet
ober unan, pezh n’eo ket sur c’hoazh !
Kavout a ra ma zad ez eo reizh kement-se :
ne’m eus morse labouret “da vat” ha
kement zo... Netra da lavarout ouzhpenn !
Spi am eus e vo dale gant an dud hag e vo
tu din ober muioc’h, dre redi al labour.
Kregifi a raio pep tra a-benn un nebeud
devezhiou : ret eo d’ar vein bezan erruet
dirak an iliz. Mont a rin gant ma zad d’ar
vengleuz warc’hoazh. Da larout eo, mont a
raio ma zad gant Rolland Dore. Ha me da-
heul, evel boaz. Pell a-walc’h eo. Ret e vo
mont kuit abred. Urzhiet eo bet ar vein gant
ar mestr-oberour ; kaset ‘vint war ar chanter
gant tud ar vengleuz. Met divizet ‘z eus bet
mont da welout ha klotaii ‘reont gant ar
pezh a zo bet gourc’hemennet.

Adlavaret en deus din ma zad e oa ret
diwall ha kenderc’hel da vezafi lakaet da
baotrig. Difennet ¢ oa d’ar merc’hed
labourat e seurt chanteriou ha spontus e
vefe dezhafi ma tizolofed e oan ur plac’h.
Kudenn ebet am eus respontet dezhafi : ken
bras eo ma c’hoant labourat war ar ¢’halvar
ma ne’m eus ket c’hoant e savfe kudenn
ebet !

Hag, ouzhpenn-se, c’hoant a zo ganin da
ziskouez ez on ken barrek hag ur paotr.
Ragaozet eo an traou dre vras evit ar
c’halvar met gouzout a ran a-walc’h e
chefich an traou e-kerzh al labour. Ur bevez
evidon, marteze !

Laouen on peogwir e vo goueliou e-leizh e-
pad ar miziou a zeu, safiset. Bez’ e vo ur
pezh c’hoari e Sant-Tegoneg a-benn nebeut
hag ivez un devezh c’hoari-mellad. N’eo
ket entanet ma zad gant ar sofij e kemerfen
perzh evel ar re all e seurt degouezhiou.
Lavarout a ra e tro, re alies, ar c’hoari da
feulster. N’on ket sot. A-wechou e vez ma
zad oc’h ober war ma zro evel pa vije ur
vamm-gozh ! Gouzout a ra a-walc’h ez on
rediet da c’hoari gant paotred all ar barrez
evit bezafi lakaet da baotr.

N’eo ket alies e welan tud all. Bevaii a
reomp kuzh un tamm, dre ret. Kavet en
deus ma zad un tiig er-maez eus Sant-
Tegoneg ha chom a ra Mamm-gozh eno evit
fardain boued hag ober war-dro pep tra.
N’en em voaz ket o welout ac’hanon
gwisket e paotr. Eviti n’eo ket pell an dra-se
da vezan ur perc’hed marvel. Aze en deus
c’hoariet fin ma zad o lavarout e oa
gwelloc’h chom “masklet” eget na sellfe
paotred ar gériadenn a-dost. Aesoc’h e vefe
da bep hini. Ha me, pilpous, ‘m eus soublet
an daoulagad, oc’h ober van da vezaii
sentus.

Forzh penaos, gouzout a ran a-walc’h n’eo
ket chalet Mamm-gozh da vat. Nann, eviti
ez eus pec’hedou pouezusoc’h eget reou all,
war a seblant. Met gouest eo, d’am soij,
d’ober emgleviou gant an Aotrou Doue hag
an holl Sent. Alies e lavar n’eo ket gwir
bater kement a vez lavaret gant ar veleien.
Arabat kredifi ne vefe ket kristenez vat !
Met deuet eo ma mamm da vezai eviti ar
santez nemeti da gaout darempredou drezi
gant an Neflv. Lavaret he deus din e oa sur-
mat azezet ma mamm en tu dehou d’an
Aotrou Doue. Ne welan ket mat penaos
bezail azezet war ur goumoulenn. Risklus e
tle bezafi, met dishefivel eo an traou, safiset,
evit ar re varv hag ar re vev. Neuze...

Ha pa vez lavaret gant ma zad n’eo ket ar
merc’hed ken pouezus en Nefiv hag ar
baotred ha ne c’hellfe ket ma faour-kaezh
Mammig bezafi azezet e-kichen an Aotrou
Doue E-Unan, e respont Mamm-gozh
“Hag ar Werc’hez Vari, neuze ?” Petra ‘fell
deoc’h respont d’un arguzenn ken splann ?

Dipitet un tamm, ez on aet gant ma zad ha
gant Rolland Dore d’ar vengleuz. Santet
‘m’eus a-walc’h e oa hegaset ar mestr-
oberour ganin, met gouzout a ran chom
dilavar ha tost treuzwelus pa vez ret, da
larout eo pa vez a-bouez evidon.

A-benn ar fin ne oan bet biskoazh o welout
ur vengleuz. Sebezus ! Trouzus e oa,
digredus ! Bez’ e oa tud o trailhaf
greunvaen e pep lec’h ! Lezet ‘m eus ma
zad ha Rolland Dore gant ur paotr ha
n’anavezen ket. Da gomz o doa eus ar sapre
bern a vein dishefivel a oa da vezai kaset da
Sant-Tegoneg. Hag aet on da weladennii al
lec’h. Glas-glas ‘oa an oabl hag an dud a
seblante bezafi korriganed e-kichen ar
roc’h. Tamm-ha-tamm on bet laouen-tre o
selaou ar seurt sonerezh a save en-dro din.
Taol pep pik metal war ar vein a ginnige un
ton hag an heklevig goude a oa souezhus.
Dishefivel gant pep piker mein, hervez
hirder e venveg marteze ha dremm ar maen
a oa dirazafn. Ne oa ket divalav, tamm ebet.
Evel-just e poanie spontus an iskis a
sonerien-se. Met ret e vez gouzaiv a-
wechou evit kaout soniou plijus. N’eo ket
kloc’her un iliz parrez a lavaro ar
c’hontrol !

Kilet ‘m eus un tamm ha kavet brav pep tra.
Evel-just ne’m boa ket da c’houzafiv evel ar
wazed aze. Huchal a rae unan pe un all ur
wech an amzer. Met alies, ken start € oa
sur-mat al labour, ne gleved mouezh ebet
ken nemet kanaouenn ar roc’h gloazet gant
ar binviou. N’ouzon ket perak ‘z eus deuet
din dour em daoulagad. An oabl ken glas,
hag ar seurt peoc’h a oa aze. Domaj evit an
dud-se chom hep divrazafi furmou den er
vein. Fromus eo krouifi tud vaen. Pa lavaran
seurt traou er gér, e lavar ma zad en em
lakaan d’an Aotrou Doue. N’eus nemetail
hag a grou da vat. Petra ‘ra-efi, neuze, ma
n’eo ket tennan tud eus ar maen evel m’en
deus Doue tennet Adam eus an douar ? Ya,
a respont Tad, met me ne c’hwezhan ket
warno evit reifl buhez dezho. A-du gantad,
evel-just | Ha domaj eo, etrezomp !

Distroet on d’ar strolladig a oa o wiriafl ar
pezh a vefe kaset da Sant-Tegoneg en deiz
war- lec’h. Ne oant ket o tabutal, tamm
ebet: laouen ar mestr-oberour hag en deus
graet din ur mousc’hoarzh zoken, laouen
ma zad ha laouen perc’henn ar vengleuz.
Noz-du e oa pa oamp distroet da Sant-
Tegoneg.
Ne oa ket tu da labourat en deiz war-lerc’h,
evel-just : ret e oa gortoz ar vein. Skoazellet
em eus Mamm-gozh kement ha ma
c’hellen, dezhi da chom hep keuz,
diwezhatoc’h, pa vin war ar chanter. Met
mall eo ganin evel-just.
War goulenn Rolland Dore eo bet bodet ar
skipailh labour memestra. Gant an aotrou
Person hag en doa c’hoant hol lakaat da
brederiai un tammig war ar pezh a oa
d’ober. Barrek eo pep hini war istor ar
Basion a vo da gizellafi war ar ¢’halvar. Met
c’hoant en doa da sachafi hon evezh war an
darvoud a oa bet ken spontus evit Jezuz hag
E vamm.
Oh ! E vamm, n’ouzon ket re piv a skulto
an dudenn-se. C’hoant am befe e teufe
dezhi tresou ma faour-kaezh mamm. O
jjinet em eus alies a-walc’h diwar
tresadennou ma zad pe komzou Mamm-
gozh. Kaer e oa, hervez. Ha perak e vije bet
bravoc’h ar Werc’hez eget ma mamm din-
me ? Goulennou zo savet, ne’m eus ket
dalc’het sofyj anezho. Oc’h huiivreal e oan
marteze. Er fin tout eo deuet ar beleg
davedon, sebezet ma oa bet o klevout e
vefen o labourat gant ar wazed. Lavaret e
oa bet dezhaii e oan dornet a-walc’h ha
c’hoant ganin mont war-raok egant ar
vicher-se.

“Ha gouzout a rez mat da gatekiz ?”

en deus goulennet ouzhin.

- “Ya, desket ‘m eus gant Mamm-
gozh ha gant person va farrez.
Anavezout a ran mat pasion Jezuz-
Krist” am eus respontet.

- “Desket ac’h eus lenn ?”

- “Ne’m eus ket. Den ne oar du-mai.”

- “Deus d’am gwelout hag e teskin
dit. Paotr fin e seblantez bezaf.
Bodai a ran ingal paotred zo eus ar
vro evit o ¢’helenn.



Ne’m eus respontet tra, ken laouen on bet
gant ur seurt kinnig. Biken ne’m bije sofijet
deskifi lenn. Klevet em boa, evel-just, e oa
ar chafis-se gant paotred zo. Hag a-wechou
e veze galvet unan da vont da veleg pa oa
barrek. Beleg ne vin biken, plac’h ma ‘z on.
Ha lakaet on bet diaes zoken evit asantii
d’an aotrou Person. Met penaos ober mod-
all ? Lavarout ne’m boa ket c’hoant deskifl
a vije bet drol ha faos ouzhpenn ! Ne vez
ket kinniget da bep hini. Met ne c¢’hellan ket
lavarout piv on e gwirionez !
Pa ‘m eus kontet an dra-se er gér, diouzh an
noz, eo chomet mut ma zad. Met feuket,
n’eo ket bet Mamm-Gozh.
“Ha perak ne zeufe ket ar skiant d’ar
merc’hed ? Gouest e vo unan da
lenn buhez ar sent bemnoz aman,
pezh na vo ket fall evit hon eneou.
Ha re yaouank out forzh penaos evit
ma vefe goulennet ouzhit mont d’ar
c’hloerdi !”

- “N’on ket sur” eme ma zad.
“Yaouank e vezont galvet. Ha ma
vefe dizoloet eo Mael ur plac’h ?”

- “Ne bado ket ar chanter ‘pad
bloavezhiou ! Amzer a-walc’h evit
deskiii lenn fin a-walc’h ma
merc’h-vihan evit deskin buan. Met
re verr memestra evit ijinafl traou
ouzhpenn. Ha ne vez morse
goulennet gant ur piker-mein mont
da veleg !”

- “Piker-mein, ne vo ket ! Kizellour
ne laran ket. Da larout eo barrek-
kaer war ar vicher met ivez war an
Istor santel hag an Aviel. Met gwir
eo, gortozomp hag e vo gwelet. Ret-
mat e vo dit bezain war evezh, ma
merc’h ! Mod-all e kollin ma labour,
sur-mat, hag e varvfemp gant an
dienez.”

Ne oan ket faro, me lar deoc’h ! Kompren a
raen mat ar pezh a c’hoarveze. Ur wech
kroget gant ur gaou, e teu pep tra da vezafi
diaes. Met ar pezh a c’hoarvez hiziv n’eo
ket, moarvat, an Apokalips taolennet gant
ma zad en e gomzou. Ha penaos kuzhat
outo ar joa a save ennon abalamour d’ar
menoz deskiii lenn ? Aet on da gousket
buan ha kontet em eus pep tra d’am mamm,

dre guzh, e sekred ma c’halon. N’eo ket
deuet din ar ¢’housk diouzhtu, ken distrellet
e oan !



Pennad 5

Diouzh ar beure omp kroget da sevel ar
stal-labour : harp ouzh moger an iliz hon
eus fichet div berchenn da zerc’hel un
doenn-disglav. Ha kroaziet radenn ha balan
evit bezafi gwarezet diouzh ar glav ha
diouzh an heol. Un devezh labour a-bezh,
sioul a-benn ar fin. Ober a ra ar wazed goap
ouzhin, met evel pa vijen o mab dezho. Ha
gwir eo e c’hoarvez da vab Gwilherm
tremen eurvezhiou ganeomp ur wech an
amzer. Met n’en deus ket c’hoant d’en em
gannafl gant mein : sot eo gant ar chatal ha
divizet en deus bezafi kouer ! Ne gredan ket
goulenn gantafi gant peseurt arc’hant e paeo
an ti-feurm hag al loened ! Paour-razh ar
familh, dreist-holl peogwir eo techet an tad
da evan. Ampart a-walc’h eo hemaii da
zivrazafi ur bloc’h hep koll mein. Met
gourdrouzet en doa Rolland Dore chom hep
reifl labour dezhan ma vez kavet mezv-dall
ur wech ouzhpenn. “Ur c’hamalad dreist”
eme ma zad “met re wan ha dibaseet gant e
wreg”. Gwir eo ne blij ket din ar vamm, a
huch war pep hini o tremen dirazi.
A-wechou e klaskan gouzout penaos e rafen
gant ur seurt mamm. Mont er-maez ar
buanaii posubl diouzh ar beure ha distreifi
an diwezhatai-tout diouzh an noz.

Ken jentil e vije bet ma mamm ! “Ken
jentil, ha koant, ha kalonek™ a lavar Mamm-
gozh. Ha ma ne vije ket gwir ? Dibosupl...
En noz-se e oa echu ar goudor-labour,
c’hwez vat ar plant ennafi. Un aezhenn
c’hwek o tremen dre-douez an deliou. Mall
eo ganin kregif, met ret eo gortoz ar vein.
N’int ket erruet en deiz war-lerc’h
kennebeut, hag aet on da welout an aotrou
Person evel m’en doa kinniget pe damrediet
ac’hanon. Daou baotr all a oa aze dija hag o
deus sellet ouzhin evel pa vijen ul loen
iskis. C’hoariet em eus ma faotrig uvel ha
lent hag aet da azezaii en o c’hichen. Sklaer
e oa ar beleg. Ankeniet e oan memestra,
gant an aon da vezafi dizoloet. N’on ket bet
ha desket ‘m eus gant plijjadur al
lizherennou bet displeget. Hir € vo marteze
: n’o deus ar re all memor ebet evit traou
simpl. Gwelet e vo. Met betek ober e vefe
ret mont buan a-walc’h, din da vezafi gouest
da lenn a-raok kuitaat Sant-Tegoneg, ur

wech echuet ar chanter. Komprenet em eus
e oa laouen ar beleg kozh ganin. Ha laouen
Mamm-gozh pa’m eus lavaret kement-se
dezhi.
“Arabat komz eus an dra-se betek re
gant da dad : n’ouzon ket hag-efl eo
laouen da vat pe get. Gwarizi ennafi
marteze 77

Penaos e c’hellfe un tad kemer gwarizi
ouzh e vugel ? Dreist-holl pa ouzon e
tamzivin ar pezh a vez skrivet, en ilizou zo,
ouzh ar voger. Iskis e vez Mamm-Gozh a-
wechou ! Mat, evit poent, ne gomzin eus ar
c’henteliou nemet ganti hepken. Ne’m eus
levr ebet evel-just met dalc’het ‘m eus sofyj
mat eus pep lizherenn : chom a raint peget
mat em fenn.

Setu erruet ar vein ! Deuet eo tud Sant-
Tegoneg da welout ar c’hirri karget spontus
ganto. Ur gwir ouel ! Dilezet eo bet labour
an ti gant ar maouezed deuet betek an iliz.
Ha fistilherezh me ‘lar deoc’h ! Hag
esttamm ! Ha c’hoarzhadeg ! Ur pikol
bagad bugale o redek e pep lec’h, betek
dindan rodou ar c’hirri pe dost ! Hag ar
vlenierien o klemm, hag ar wazed o
huchal ! Pebezh fest ! Ne oa nemet Mamm-
gozh a vanke, ha c’hoazh n’on ket sur ne
vefe ket chomet kuzhet, un tammig
pelloc’h. Ne fell ket dezhi daremprediil ar
re all. Mont a ra da glask bleud pe viou —
n’hon eus yar ebet amai- met ne chom ket
da varvailhat. Estreget abalamour d’ar pezh
hon eus da guzhat. C’hwec’h vloaz zo, a-
raok deomp dont da vezan foeterien-bro, e
oa evel-se dija en hor c’hériadenn-ni.
Ne vefen ket souezhet e kontfe din ar pezh
he deus gwelet ken mat hag ar re all.
Kaset eo bet kuit an dud gant Rolland Dore
ha micherourien ar vengleuz. Tost e oant
bet da implijout ur skourjez.

“N’oc’h ket gwelloc’h eget ar

chatal” a huche ur pezh mell blenier.

“Dafijerus eo !”

Mil boan o deus bet, gwir eo, evit diskenn
ar vein diwar ar c’hirri. Kroget eo bet gant
dafis al loc’hennou, dafis ar funiou hag ar
fardou, ha dreist-holl dafis kigennou ar
wazed. Bez’ e oa dour-c’hwez,



huchadennou. Klevet e veze “O” hag “Af”
hag “O1”. Tost da gaout aon e oan, evel pa
oan bugelig ha pa veze kontet din istoriou
ramzed ha ronfled.

Ne raen van ! Met gouzout a ran a-walc’h
ne vin morse gouest da skoazellail e seurt
degouezhiou ! Aet on da gomz gant Jobig,
ar c’hizellour kozh-Noe, donezonet brav.
Re gozh evit skoazellafi e oa. Hejafi a rae e
benn, sioulik, e zaoulagad leun a joa.
Efivorennou an amzer dremenet, marteze ?
N’ouzon ket ha pell e vevo c’hoazh. Krenai
a ra kalzik a-benn bremafi met den ne gred
goulenn ha gouest e vo c¢’hoazh da skultafi
pennoberennou evel gwechall. Ma zad,
zoken, ne lavar netra a seurt-se din.

Merzet em eus ne veze ket prest ar wazed
da zibunafi sklaer o sonj alies. Nag ar
baotred ! Gwir eo ne glaskan ket war o
lerc’h betek re. Diaes eo din pep tra. Betek
mont da staotafi. Dreist-holl mont da
staotafi ! Ret e vez din mont ma-unan en ul
lec’h kuzh evit ma ne vefe divinet tra.
A-benn nebeut e teuio diaesteriou all.
Kroget eo Mamm-gozh da stardafi din ma
bruched gant ul lienenn dindan ma roched.
Dre chaiis, evit poent, ne vez ket gwelet
betek re e krog ma divronn da greskifi.
Treut a-walc’h ha plat e oan betek-henn evit
bezafi lakaet d’ur paotr nervus ha difrae. Ne
bado ket, gouzout a ran. Neuze, profitomp !
Ken plijus eo ar vuhez evit poent !

A-benn ar fin eo bet renket-mat ar vein, e-
kichen ar goudor hor boa savet. Ur burzhud
eo gouzout e troio ar bloc’hou-se da
galvar ! Digredus ! Mall am eus fenoz e
tremenfe an nozvezh evit kregiii da
labourat. Aet on da gousket a-raok ma
tistrofe Tad. Chomet e oa da bakaf banneou
gant ar re all, pezh ne ra morse peurvuiaf.
Met ur boaz eo, en doa displeget din, pakafi
banneou ha chom da zebrii gant al
labourerien all a-raok kregifi da vat gant ur
chanter.

Sentus on bet ouzh Mamm-gozh. Gwelout a
ran a-walc’h eo-hi dipitet o sofijal e vin aet
kuit warc’hoazh evit an devezh a-bezh. Met
lorc’h enni ivez. Klask a rin ober ma seizh
gwellail d’he laouenaat.

Pennad 6

Savet omp abred. C’hoant a oa ganin da
redek betek an iliz. Met heuliet em eus sioul
ma zad evel ur “paotrig” dereat. Pa ‘z omp
erruet, e oa tud dija, o binviou ganto, ma re
din-me ganin, evel-just. Ar re bet goveliet
evidon gant ma zad. O lufret em boa.
Displeget en deus Rolland Dore petra e oa o
c’hortoz evit ar beurevezh... ha komprenet
‘m eus diouzhtu ne’m bije tra bouezus ebet
d’ober. Arabat din diskouez ez on fuloret,
anat. Sentus e vin.

Tremenet em eus eurvezhiou, neuze, o kas
traou d’ar wazed : o binviou, torchou, n’eus
forzh petra a veze goulennet ganin. Evito
n’on nemet un danvez kizeller, da laret eo
netra, ur skoazell evit espern amzer ha
skuizhder. Gwelout a raint, deiz pe zeiz, piv
on, me ‘lar deoc’h. Erfin, reizh eco e
tremenfe an traou evel-se, safiset, ha jentil
int ouzhin, ‘m eus ket da glemm.

Klask a ran chom pell a-walc’h diouzh ma
zad. Ouzhpenn d’e “vab” on. Ret eo d’an
dud kompren ez on talvoudus dezho.
Anavezout a ran pep hini. War chanteriou
all em eus o gwelet dija. Selaou a ran evit
respont diouzhtu. Evit poent ez eus daou
baotr o tivrazan bloc’hou bihanoc’h, d’ar
gizellourien da labourat finoc’h goude-se.
Trouz ar mailhou pik a leugn ar blasenn.
A-daol-trumm em eus gwelet ma zad o vont
kuit gant Rolland Dore. N’ouzon ket da
belec’h. Aon ‘m eus bet. Ha ma vefe
dizoloet gant ar wazed ez on ur plac’h ? A-
bell en deus komprenet ma zad e oan
ankeniet marteze, ha kaset din ur jestr gant
an dorn.

Gwir eo. Ret e vo din ober ma labour hag
en e hini. Da larout eo chom distag
dioutad.

A-benn ar fin eo tremenet mat an traou.
Komzet ‘m eus gant ar bikerien mein, da
c’houlenn diganto perak e oant oc’h ober an
dra-mafi-dra, perak ez implijent ar benveg-
mafi-benveg. Ha sioulik a-walc’h o deus
displeget din an traou, pezh zo dedennus.
Perak ez eo ret skeinl evel-se, hervez
personelezh ar maen, pe hervez ar pezh ac’h
eus c’hoant ober. Komz a raent dizingal. Pa



veze kalet ar greunvaen e tavent evit skeifi
krefivoc’h.

Klask a rae Gwilherm ma c’helenn war
doareou ar vein. E gwirionez e oa bet
displeget din mil gwech gant ma zad. Graet
em eus van da zeskifn evit ar wech kentan,
betek ma lavaras Job e oan mab d’am zad
ha barrek war seurt traou ! Diaes on bet
lakaet un tamm, met lavaret ‘m eus
“N’ouzon ket pep tra c’hoazh™ ha kontant
eo bet ar baotred gant se.

Distroet eo ma zad ha debret hon eus, buan
a-walc’h, ar pezh hor boa kaset ganecomp
diouzh ar beure. Aozet evidomp gant
Mamm-gozh. Tomm a-walc’h eo an amzer.
Glas-glas an oabl.

En endervezh, war ¢c’houlenn ma zad, ez on
aet, gant Rolland Dore hag en, en iliz.
Komzet o deus eus an delwennou. En ur
ziskouez an tudennou en deus displeget ma
zad ar pezh a ginnige ober, dishefivel a-
walc’h diouzh ar pezh a welemp. Dishefivel
abalamour d’an danvez : aotreet ¢ vez gant
ar c’hoad traou finoc’h, abalamour d’ar
c’hizell resisoc’h. Blot eo ar c’hoad, ha
n’eo ket ar vein.

Selaou a rae Rolland Dore. Goulenn a rae
resisaduriou. A-du e seblante bezaf gant ar
pezh a lavare ma zad. Tremenet hon eus
kalzik amzer dirak ar Werc’hez Vari a-dal
da wezenn Jesse, o komz eus he dremm.
Bamet e oan dirak an dremm-se, o sofjjal en
hini ma mamm din-me. O ! C’hoant ganin
kizellai un dremm hag a vefe hec’h hini !
Aesoc’h ‘vefe dezhi sellout ouzhin. Flourafi
a raen blev Mari gant ma daoulagad evel
pa’m bije graet gant ma bizied. Blev hir ha
rodellek, ur bam !

Paouezet on p’en deus Rolland Dore graet
goap ouzhin. O c’houlenn ganin ha c¢’hoant
am boa da zont da vezafi un aelig ha da nijal
tro-dro d’ar Werc’hez evit ar beurbadelezh.
Ruz on deuet da vezai, dreist-holl peogwir
e oa ma zad o c’hoarzhin ivez. Gant ma
c’hallin ober traou ken brav diwezhatoc’h !
Da c’hortoz em eus prometet ouzhin ma
unan distrein bemdez dirak an delwenn-se
a-benn kompren penaos e oa bet skultet ken
soutil. Ha penaos dibab al liviou. Ken glas
he daoulagad leun a garantez.

Pa z’omp distroet diouzh an noz e oa
Mamm-Gozh o c’hortoz, evel-just. Debret
hon eus en ur gontaf dezhi an devezh. Ken
dedennus eo ar pezh a lavar ma zad !
Selaou a rae pizh Mamm-gozh. N’ouzon
ket petra ‘ra bremafi a-hed an devezh, ha ne
gredan ket goulenn outi. Magaf sofijjou war
an amzer dremenet, n’eo ket he doare.
Gwir, gouest eo da chom da arvestiii ouzh
ur stér pe ouzh an dremmwel evel pa vije
pell diouzhomp. Ne vefen ket gouest, me,
sur eo.

Ur wech, o komz eus Mamm-Gozh, em eus
lavaret d’am zad e teue keuz dezhi marteze
bezafi pell diouzh ar familh, diouzh ar
gériadenn.

- “Plijout a ra dezhi bezaii hec’h unan

a-viskoazh eo bet evel-se. Ha
labour an ti ne ra nemet dre zever.
Eveldout eo-hi e gwirionez. Plijout a
rafe dezhi beajifi ma vefe dereat d’ur
vaouez. Ret e oa ober war da dro pa
oan aet pell. Laouen eo bet ouzh hen
ober met, mod all...”

- “Abalamour din-me eo chomet er
ger ?”’

- “Un abeg hag a blije dezhi kalz-
kalz. Lavaret ‘vez gant ar veleien ez
eo ret d’ar merc’hed chom er gér.
D’ober war-dro ar vugale. Evel ma
rae Mari gant Jezuz. N’ouzon ket ha
ken entanet-se e oa da vamm-gozh
gant seurt komzou. Strafuilhet eo
bet, gwir, evit dont da Sant-
Tegoneg. An digarez da vont evidon
hag evidout, rediet ma oas da guzhat
da stad a blac’h, a zo bet kavet mat
ganti. Met gouest eo ivez d’ober ar
pezh he devez c’hoant. Ha da
gemer plijadur a-wechou gant ar
pezh na blij ket dezhi. Met aze, anat
dezhi, e oa ret dont evit ober war
hon tro.”

Kroget eo da vat an devezhiou labour. Ha
netra evidon c’hoazh. Fuloret on ! Klask a
ra ma zad ma sioulaat o lavarout e vo
gwelloc’h an traou war ur chanter da zont.
Ret eo lezel ar re gozh d’ober ha gortoz. Da
bep hini da c’hortoz e vare. Ne gredan ket
adlavarout dezhafi en doa prometet din
labourat. Ne’m eus ket huiivreet ! E asant
en doa roet Rolland Dore ! Gortoz n’eo ket
ma doare, forzh penaos !
Kenderc’hel a ran da skoazellan. Gant avi,
pa welan ar pezh emaf Jobig o kizellai :
Mab Doue ereet, gant daou hailhon o skeifi
gantafi hag oc’h ober goap outafi. Dallet
Jezuz gant ur mouchouer ouzh e zaoulagad.
Gwelet ‘vez bremaifl dija noblafis Doue o
chom habask. Komz a ra kalzik ar
c’hizellour eus e labour.
“Gouzout a rez, ret eo bezani bet
drouk ha direizh evit gallout skultai
mat an daou lakepod aze. O dremm
a ziskouezo ar pezh a c’hellomp
ober, ni paour-kaezh tud.”

- “Da larout eo, ne c’hellfe ket ur sant

kizellafi en ur mod dereat ?”
Dirollet ar Jobig kozh !
“D’az sofij e c’hallfe ar c’hoant
skultan dont d’ur sant?”

- “Ha petra ’virfe ? Evit diskouez ar
pezh a zo mat d’ober hag ar pezh
n’eo ket.”

- “Labour ar veleien an dra-se ! Hag
evidon n’eus sant ebet war an
douar ! Piv ne vefe ket bet drouk
ouzh e wreg pe e vugale pe ur
c’hlasker-bara un deiz bennak ? Pa
c’houzafivez gant ar boan-dent pe
gant an diouer a arc’hant da baeail
ar pezh a zo dleet ganit e vezez
techet da vezaf drouk.”

- “Memestra, Jezuz, n’eo ket bet ?
Mab Doue e oa ! Da larout eo disi !”

- “N’ouzon ket. Marteze n’eo ket bet
lavaret pep tra gant an Aviel !
Douetafis am eus. Ma ‘z eo deuet da
vezan den, evel ma vez lavaret
deomp, en deus bevet sur-mat evel
un den, perzhiou mat ha perzhiou
fall ennafi. Arabat disofijal ar
gounnar en deus bet a-enep

marc’hadourien an Templ ! Ale,
n’eo ket goulennou da vezai savet
gant ur paotrig ! Ret eo dit mont
kuit. Ezhomm am eus bezafi ma-
unan evit labourat mat ha resis.

Ha me da vont. Ne gredan ket mont da
welout ar pezh a ra ma zad. Iskis. A-raok e
vezen bepred o sellout ouzh e labour. Met
abaoe ma ‘z on bet kemeret war ar chanter,
ne ran ket mui. A-wechou, e klevan paotred
zo o lavaret eo dreist ar pezh emafi oc’h
ober. Safiset ar C’hrist o vont da vezafi
kaset d’ar bez gant an holl dud glac’haret
tro-dro. Eus a-bell ‘m eus e welet. Ret e
vefe din mont tostoc’h.

Gwelet ‘vez Rolland Dore bemdez. Aon ‘m
eus en defe ma disofjet. Lavaret en deus
Gwilherm e vefe roet labour din. Sur eo, efi.
Me n’on ket mui ken sur-se. Gwelout a ran
bugale o c’hoari tro-dro d’an iliz hag e
sofijan n’on ket gwelloc’h evito. Labourat a
ran, me ? Diaes da verzout !

Gwarizi ‘m eus ouzh ar re gozh. Ar galloud
a zo ganto. C’hoant o deus d’ober un dra
bennak ? Ale, ober a reont. Evel-just, ne’m
eus ket da glemm. N’on ket evel ar paour-
kaezh merc’hed all, rediet, d’am oad,
d’ober war-dro an ti. Pe war-dro bugale un
dintin bennak pe re ar c’hoar henai pe me
oar-me ! Arabadus e tle bezan ! Erfin...
Bloaz zo em bije lavaret dres an dra-se.
Bremaii, a-wechou... e kavan moutig ar
vugale, paotrig pe blac’hig. Met ober war o
zro a-hed an devezh, ket’vat!

Aesoc’h, d’am soij, bezan ganet paotr. Ar
re-se a ra an traou plijusafi er vuhez. N’o
deus d’ober nemet koshaat. Evit dont da
vezafi bras, solut, speredek ha dibab ar
vuhez a zivizont kaout. Pe, da nebeutan,
ober al labouriou dedennusaii. Re ar
merc’hed n’int ket ken aes. Anavezout a
ran, gwir eo, un nebeud anezho hag a zo
laouen gant labour an ti : kemer poan gant
ar vugale, c’hwennat an douar evit al
legumaj, fardan boued, servijout ar wazed
ouzh taol evit predou zo. C’hoarzhadennou
forzh pegement a vez kenetrezo, memestra.
Met ur bed re strizh eo din.

Ha n’eo ket re strizh da Vamm-gozh ? Re
ziwezhat eviti d’ober traou all ? Plijet eo,
hervezi, gant he buhez nevez.

Menoziou droch a dreuz ma fenn a-wechou.
Evel hemafi : e c’hellfe bezan plijus din,
marteze, bezafi ur plac’h kaer ha moutig,
kaout divronn a-zoare, bezai gwisket brav
ha kavout un adsked e daoulagad ar wazed.
Evel-just, n’on na dukez na perc’hennez.
Tamm arc’hant ebet gant ma zad. Forzh
penaos, e kavan plijusoc’h kizellaii eget
bevaii ur vuhez all. Met, ma oa ken kaer ma
mamm, petra ‘sofije-hi eus he braventez ?
Ha sellet e veze outi gant ar wazed all
kement ha gant ma zad ? Ha karantez he
doa evitafi ? Dibabet e oa bet da wreg evit
ma zad gant Mamm-gozh ha an tad-kozh
ne’m eus ket anavezet. Gwir eo n’eus ket tu
gouzout petra ‘dremen e penn pep hini !
Domaj !

Pennad §

Youc’hou ! Bet eo Rolland Dore ouzh am
gwelout. Goulennet en deus ganin kizellaf !
Ket un dudenn, evel-just. Pennou-tachou
mein evit ur volz hag a souteno ar Werc’hez
ha Sant Erwan. Lavaret en deus din zoken e
vefe goulennet ganin skultai ur rodenn
goude-se, ma vez disi ma labour kentafi.
Kemeret diouzhtu ma binviou ganin ha dao
dezhi !

Kalet eo ar maen, me lar deoc’h ! Met, ur
wech displeget din gant ar mestr-oberour ar
pezh a oa d’ober, on kroget brav. Ret eo din
kempenn pep penn-tach dre ar munud.
Lopafi zo ret. Met gant taoliouigou skafiv
memestra. Ken alies e oa bet displeget din
gant ma zad ! Ret eo da bep penn-tach
bezafi ront. Arabat distagafl un taol mailh
pik a-dreuz !
Pa labouran evel-se ne santan ket an amzer
o tremen. Ne welan, ne glevan netra ken.
Nemet strivou ar morzhol hag ar mailh pik
hag o hekleviouigou pa skoont an danvez-
maen. Fresk n’eo ket mui dindan ar goudor.
Kroget eo buan an dour-c’hwez da
c’hlebiai ma c’hein. Den ne lavar tra.
N’eus nemet ar binviou o kanafi hag, ingal,
un “a !” pe un “an !” diwar striv ur paotr.
Debret ‘m eus dindan berr amzer gant ar re
all. Ken dinervet e oan ma ne’m eus santet
ar skuizhder nemet diouzh an noz, o tistreifi
gant ma zad. N’on ket fachet da rankout
kizellafi tres-sturiou a-benn ar fin. Dont a ra
ma dorn da voazan ouzh ma binviou.
Kompagnunezh dezho. Tad an hini en deus
displeget da Vamm-gozh ar pezh am boa
graet : ken skuizh e oan, ma oa bet tost din
kouezhaii gant ar c’hoant-kousket a-greiz
debriii ma soubenn. Hervez ar pezh ‘m eus
damgomprenet en e gomzou, e oa lorc’h a-
walc’h ennafi. Ne’m eus sofij ebet ken eus
traou all. Ar Sul zo warc’hoazh ha ne’m bo
ket da labourat. Da vont d’an oferenn, ne
laran ket. Ha ret e vo din mont da welout an
aotrou Person goude-se. Gant e skolidi war
al lenn e c’houlenn strivaf da selaou e-pad
an oferenn.

“Goulenn a rin ouzhoc’h ha

komprenet oc’h eus pep tra. N’eo

ket tout lenn, ret eo kompren ivez !”

en doa lavaret deomp. “Kompren ar
pezh a lennit, met ivez ar pezh a
glevit.”

Mont a ran bemdez, e fin an endervezh, da
zeskiii lenn gant ar re all. Plijout a ra din
peogwir e teu brav ganin. D’ar Sul, ne
labouromp ket. Padout a ra pell a-walc’h an
oferenn met kalz hiroc’h e vez  ar
c’haozeadennou goude ! Tost d’ar chanter,
pezh a zo iskis a-walc’h ! Na sebezus eo
gwelout didud al lec’h ! Mamm-gozh ne
chom ket da fistilhat. Aon a grog em zad a-
wechou o sonjal e c’hellfe-hi bezafi kemeret
evit ur plac’h iskis pe hanter ouez. Met
morse ne vez lavaret traou a seurt-se gant ar
re all. Gant ma pado !

Ankeniet on, me ivez, peogwir ne
zarempredan den kennebeut, pe dost
nemet ar baotred a glask deskifi lenn ganin.
N’emaon ket e Sant-Tegoneg abaoe pell
evel-just. Tapet e vezan gant al labour ivez.
Hag aon ganin da vezafi dizoloet dreist-
holl ! Mankout a ra din kaout darempred
gant tud eus ma oad memestra. Tost a-
walc’h on ouzh paotred a-oad gant ma zad
met ganto ne gomzan ket eus ma sofijou
gwirion. Deuet on da vezafi ur sac’h gevier
ha netra ken. Ken trist eo ! N’eo ket an dra-
se ma doare !

O tremen dirak ar chanter e welan ur wech
an amzer ur paotr un tamm koshoc’h
egedon, plijus e neuz. Mousc’hoarzhin a ra
ouzhin. Lavarout a ra gwechou zo un draig
en ur dremen. D’ar gizellourien en derou,
din-me breman pa ne vezan ket dindan ar
goudor. Respont n’eo ket aes. Klask a ran
en ober memestra.

Iskis. A-raok em boa gwarizi ouzh ar
baotred. Dishefivel eo un tammig bremaii.
Plijus e c’hell bezan lod anezho. Met aon
ganin kejafi ouzh ar paotr-se goude un
oferenn bennak. Ne’m eus ket c’hoant
tec’hout evel Mamm-gozh. Ha ma
c’houlennfe ganin, ur wech bennak, mont
da bourmen gant ar baotred all ? Dibosupl !
N’eus forzh. Digareziou ‘m eus ijinet : pa
vez brav an amzer ¢ ya ma zad da besketafi
er stér. Lavarout a rafen ez an gantafi.

Plijout a ra din e tisplegfe ma zad mont
war-raok ar c’halvar. Plijet eo, hervez,

Rolland Dore gant labour pep hini. Resevet
en deus kalz arc’hant evit kenderc’hel.
Kaset gant Laou Garadeg eus Sant-
Tegoneg, ur julod brudet evit e largentez.
Dezhan, pinvidik-mor ma ‘z eo, n’eo ket re
ziaes. Lavaret ‘vez en deus c’hoant bezafi
pardonet, mod-se, eus e bec’hedou ha bezaii
sur da vont d’ar baradoz da zeiz e varv. Ha
pa likaoufe gwragez paotred zo, safiset. An
dra-se ‘m eus klevet gant pikerien mein ar
chanter. Ne’m eus ket komzet eus se er gér
peogwir n’on ket em aez gant al Laou
Garadeg-se. Taoliou-lagad kazh gantai ha
na blijont ket din. Ne vezan ket em bleud pa
zeu da welout Rolland Dore. Ober a ran
bepred evel pa ne’m bije ket e welet ha
labourat a ran start, evel kollet em labour.
N’eo ket diaes d’ober : start eo ma labour
ha poan am bez em daouarn bremai, ar
gwad a zeu a-wechou daoust d’al louzeier
bet lakaet war palv ma dorn gant Mamm-
gozh. Kizellafi ur penn-tach zo brav. Meur a
hini, setu un afer all ! N’eo ket displijus.
Eus a-bell e seblant pep ront bezafi henvel
ouzh ar re all. Gouzout a ran a-walc’h n’eo
ket gwir. Kempenn a ran pep hini dre ar
munud met dibab ma c’hizell ne vez ket
bepred ma hini. Ne’m eus bet rebech ebet
na gant ma zad na gant Rolland Dore.
Normal e seblant bezan. Laouen eo
daoulagad lemm ar mestr-oberour zoken.
Plijout a ra dezhafl ma labour, anat. Met ar
plijusaii din eo gwelet ur penn-tach
kempennet a-zoare gant ma dorn ha ma
binviou. Ar re-se, ar binviou, ret €o o
moumounafl, o goveliaii tost bep daou
zevezh : uzet e vezont buan a-walc’h gant
pok ar vein !

Klask a ran chom hep sofijal betek re en ur
burzhud bennak. Unan hag a c’hoarvezfe
evel pa vefe goulennet ouzhin ober traou
soutiloc’h, pouezusoc’h. Ne gomzan ket eus
seurt traou gant ma zad : evitafi eo brav dija
ober ar pezh a ran d’am oad. Memestra...

Divizet eo bet dija gant piv ‘vefe graet pep
tudenn. Netra ganin. Avi am eus ouzh
labour ma zad pa welan anezhan o
peurreizhan pleg ur sae, biz un dorn. N’eus
dremm ebet evit c’hoazh : echuiii a ra
bepred dre eno. Displeget en deus din e oa
an dremm heklev kalon unan bennak ha ne

oa ket an aesafi d’ober. Re vras ma fiziafis
ennon ma-unan marteze. Met sur on e vefe
dremm ur Werc’hez kizellet ganin unan a-
zoare. Marteze ¢ vefe hefiveloc’h ouzh
dremm ma mamm eget ouzh hini ar
Werc’hez ? N’eus forzh. Klask a rin ober
unan evidon un deiz bennak. Hag e welint,
holl !

Pennad 9

Den ne gompren petra zo c’hoarvezet gant
Jobig. Ken ampart eo war ¢ labour ma
chom digomprenus ar gwallzarvoud. A-
daol-trumm, pa oa o labourat er-maez, en
doa garmet, ur spont ! Pa oa erruet ma zad,
e oa roget lagad kleiz ar paour-kaezh den
kozh hag ar gwad o redek ouzh e zremm.
Diouzhtu ‘z eus bet lakaet lien evit gwaskai
war ar gouli. Kenderc’hel a rae da wadan
memestra. Huchet en deus din ma zad mont
da gerc’hat Mamm-gozh ar buanafi posupl.
Gwir eo e oar-hi ur bern traou war ar
pareafl. Redet em eus evel un tenn. Deuet
Mamm-gozh diouzhtu, kamm-digamm.
Degaset he doa louzou ganti ha kaset he
deus kuit ar wazed a oa tro-dro d’ar paour-
kaezh den semplet. Dour fresk a oa bet
degaset gant tud zo ha ne’m boa ket c’hoant
sellout ouzh an dra-se ! Eus a-bell e sellen
ouzh ma zad, ma mamm-gozh hag un
nebeud tud a glaske skoazellai. O hejaii e
benn e oa unan.

- “Penaos eo c’hoarvezet kement-se ?
N’eo ket danjerus kizellai un
dudenn !”

- “Han’eo ket paotr ar boeson ! Troet
e benn dezhan, sur-mat ! Badaouet e
seblant bezafi a-wechou. N’eo ket ar
maen a c’hell distrujai ul lagad
evel-se | E gizell an hini eo. Met
penaos en deus graet ? Riklaii en
deus graet pe betra ? En e sav e oa.
Ne oa pignet war tra ebet...”

Chom a rae sabatuet pep hini. Jentil-tre eo
Jobig. Un tad-kozh evit pep hini ac’hanomp
ha dornet an den, ken mat ha ma zad
marteze. Dibosupl sofijal adkregiii gant hol
labour. Mut e chome Mamm-gozh. Ur wech
echuet pep tra he doa goulennet e vefe kaset
ar paour-kaezh d’ar gér. Heman a chome
difinv-kaer. Ankenius e oa. War ur
c’hravazh eo bet lakaet ha douget d’ar gér.
Ne’m eus ket kredet lavarout e oa iskis
gwelout ar c’hozhiad e lagad gloazet, hag e-
kichen, ar Jezuz maen, dallet, bet lakaet
dezhafi ur mouchouer ouzh e zremm gant
Jobig e-unan.

“N’eo ket brav e stad !” he deus

lavaret Mamm-gozh. “N’ouzon ket

ha gallout a raio pareafi. Netaet em
eus ar gouli ar gwellan posupl.
Lakaet louzou. Goude-se d’an
Aotrou Doue da labourat m’en deus
c’hoant ez echufe ar paour-kaezh
kizellai Aviel maen Sant-Tegoneg !

2

Chalet e oa peogwir e veve Jobig e-unan.
Ur vaouez kozh —ha na oa ket eus e familh-
a rae, ur wech an amzer, war e dro. Sur-mat
he deus graet Mamm-gozh he sofij mont d’e
welout hag e louzaouii. Seurt traou ne lavar
ket. Ober a ra.

Adkroget hon eus gant al labour memestra
met chomet omp mut betek an noz.
Warc’hoazh, hag evit daou zevezh, e vo
c’hoariva e Sant-Tegoneg. War ur prad
boutin er-maez eus ar vourc’h e vo,
abalamour d’ar chanter en-dro d’an iliz.
Buhez Sant Abraham a vo c’hoariet. Me
ne’m befe tamm plijadur ebet o vont evit ur
wech. Ne rafen nemet sofijal er paour-kaezh
den kozh.

- “Evel-se ‘vez an traou a-wechou !” en
deus lavaret ma zad. “Gwelloc’h ‘vo
warc’hoazh !”

Ne welan ket penaos e c’hellfe bezai
gwelloc’h ken buan-se gant ar gouli spontus
am boa gwelet. Ha penaos e c’hell ma zad
lavarout seurt traou pa ‘z eo ken tenival e
zremm ? C’hoant gantai ma gwarezid,
diouzh petra ? Glac’har gantafi, se zo anat !

Diaes eo bet din kavout ar c’housked.
Dibaouez e teue d’am memor lagad
distrujet an den kozh. Penaos e oa
c’hoarvezet ? Den ne ouie. Deuet e oa din
prederiadennou divalav. Betek kaout unan
gloaziet, perak ne vije ket bet Gwilherm ?
Ne rae nemet divrazafi ar maen. Ne oa ket
ampart evel Jobig. Ouzhpenn-se ne’'m eus
ket kement a vignoniezh evitafi ! Ha ne vije
ket bet ur c’holl evitail gant ar wreg a zo e
hini. O sofjal en dra-se ‘m eus bet mezh !
Ne vije ket bet mat evit e vab, an danvez
kouer... A-bouez eo e labour war ar chanter
ivez.

Met un arzour eo Jobig ! Ma zad an hini a
lavar an dra-se. Evitaii eo ar c’hizellad e
vuhez, al labourva e familh. Ha piv a echufe

e labour ma ne c’hell ket adkregiii
diouzhtu ? N’on ket bet laouen gant ar seurt
menoz kuzh a zo deuet din. Ne’m eus ket
c’hoant kaout an tu, an dro-vat da c’hellout
kizellafi dre ma ne vefe ket Jobig gouest
d’en ober ken !

Aze ‘m eus meizet petra ‘oa an “temptadur”
evel ma lavar ar veleien. Met, war un dro,
em eus dizoloet em boa karantez evit ar
c’hozhiad, evel pa vije bet ma zad-kozh
dianav.

N’eo ket alies, siwazh, em eus bet
goulennet digantafi penaos e rae tra pe dra.
Perak e oa ken brav ar pezh a gizelle.
N’ouzon ket perak. Pa adkrogo, e
c’houlennin outan displegafi din e daoliou-
micher. A-benn ar fin ez on kouezhet er
c’housk. Dienkrezet gant ar sofij n’en doa
Jobig nemet ul lagad gloazet. Ken barrek eo
ma c’hello labourat gant ul lagad hepken.

An deiz war-lerc’h, d’ar Sul, ez on aet d’an
oferenn gant ma zad. Chomet e oa Mamm-
gozh da eveshaat ouzh an hini klafiv. Kaoz
a oa eus ar gwallzarvoud evel-just. Met
muioc’h c’hoazh eus an abadenn c’hoariva
a grogo en endervezh hag a bado betek
warc’hoazh da noz. Da larout eo ne vo ket
labouret d’al Lun kennebeut. Fuloret e oan
a-enep an dud-se ha na sofnjont nemet en o
flijadur, hag a zisofij ar paour-kaezh Jobig.
Da greizteiz ez on aet gant ma zad da
welout anezhafi. Fall e oa e stad. Diaes eo
bet tennan dioutaii al lienenn a oa bet
lakaet, abalamour d’ar gwad sec’het. Rediet
on bet gant Mamm-gozh d’he skoazellafi
gant dour tomm ha da lakaat al lienenn
bropr he doa degaset ganti. Dont a rae din
ar c’hoant dislonkaf, ken spontus e oa da
welout. Distroet ‘m eus ma sellou, din da
chom kalonek. D’am oad ! Ma zad a oa o
kempenn un tantad brav en oaled. Lakaet ‘z
eus bet louzou all war gouli ar gloaziad.
Graet he deus Mamm-gozh ul “lakaat
daouarn” war e valvennou oc’h hiboudii ur
seurt pedenn ha ne’m boa morse klevet.
Aon zo deuet din, n’ouzon ket perak.
Semplet e seblante bezan Jobig c’hoazh.
Lakaet he deus Mamm-gozh soubenn war e
vuzellou. Nebeut-tre. Ha dour ivez. Tomm e
oa tal ar c’hozhiad, sin fall sanset, ha lakaet
‘z eus bet un torch glebiet warna.

“N’eo ket gwelloc’h eget dec’h da
noz, keta ?” eme ma zad da Vamm-
gozh.

Ne ouien ket e oa-hi distroet d’e welout e-
pad an noz, p’edon o kousket. An nozvezh
a-bezh e oa bet Mamm-gozh e-kichen Jobig
a-benn ar fin.

Chomet omp pell a-walc’h. Skubet em eus
al leur ha skarzhet kuit ar yer hag ar
c’hizhier a seblante boas da gaout bod aze.
A-daol-trumm en deus ma zad goulennet
ouzhin ha c’hoant am boa da vont d’ar
c’hoariva. Nac’het ‘m eus grofis. Penaos em
bije graet gant ar sofij eus Jobig o
c’houzanv, louzet e gorf gant ar gwad ?
Santet ‘m eus e oa disammet ma zad : efl ne
vije ket bet laouen o vont ivez !

Debret hon eus ar pezh a oa bet kaset
ganeomp ha, diouzh an noz, he deus
Mamm-gozh goulennet ganeomp distreiii
d’ar gér, ni hon-unan, dezhi da chom aze.
Ken fall e oa stad Jobig ma vefe gwelloc’h
e mod-se. Asantet hon eus. War an hent em
boa mil goulenn d’ober ouzh ma zad met ne
oan ket gouest da gomz ken. Mut omp
chomet hag aet da gousket dilavar.

Pennad 10

Netra nevez d’al lun. Ur wech dihunet omp
aet buan da di Jobig. O kousket e seblante
bezan ha sioulaet an derzhienn. Sur-mat e
oa chomet dihun Mamm-gozh an noz-pad.
Evel ma ne oa labour ebet d’ober en deiz-se
abalamour d’ar c’hoariva omp chomet sioul
en ti kozh-se. Kizellai dievezh un tamm
koad en deus graet ma zad. Chomet omp da
eveshaat ouzh Jobig. Bet eo Gwilherm, berr
a-walc’h e weladenn. Bet ivez Rolland
Dore ha na c’helle ket chom pell ivez.
Azezet en ti, e sofije din n’anavezen tra
diwar-benn ar c’hozhiad. Hag euredet e oa
bet ? Bugale gantafi ? Penaos ¢ oa deuet da
vezan kizeller ? Ha beajet en doa ? Ha
penaos e rae breman gant ar c’hrenerezh a
oa mestr war e zaouarn ? Diaesoc’h dezhan
ober ar pezh en doa c’hoant ?

N’eo ket brav koshaat, war a seblant. Ha
kozh eo Mamm-gozh ivez ? Pegoulz e
kroger da vezaii sklavour d’an oad ? Ne’m
eus ket c’hoant e c’hoarvezfe diaesteriou
gant Mamm-gozh na gant ma zad. Dour zo
deuet em daoulagad met ne’m eus ket
diskouezet.

A-greiz-holl he deus lavaret Mamm-gozh e
vefe aesoc’h deomp chom asambles en ti-se
evit poent. Aet on neuze d’ar gér gant ma
zad evit kemer un nebeud traou, deomp da
c’hallout debrifi ha chom hep distreifi d’ar
gér evit un nebeud devezhiou.

Oc’h erruout hon eus gwelet en doa Jobig
digoret e lagad yac’h. Ne lavare tra ha ne oa
ket gouest da ziskouez e oa sebezet
ganeomp en e di. Ne fifive ket pa chefiche
Mamm-gozh al lienadur pe al louzou
flastret. Distroet eo buan a-walc’h d’ar
c’housk hep diskouez poan.

- “N’eo ket sur e vefe gounezet war ar marv
I” eme Mamm-Gozh deomp. “N’eo ket
brav e lagad, c’hwez fall zo gantai. Hag a
viskoaz eo bet ar flaer ur sin fall gant ur
c’hlefived. Ne chom d’ober nemet pedifi an
Aotrou Doue hag ar Werc’hez Vari.”

Sofijet em eus e vefe aes a-walc’h bezafi
selaouet ganto abalamour da vicher Jobig.
Dreist-holl pa oa dec’h o kizellai dremm
Jezuz. Ma n’eus justis ebet en nefiv, pelec’h

e vefe unan ? Ne oa ket c’hoazh echuet ar
pezh en doa kroget gantafi, neuze... Ha
diouzhtu ar pistig em c’halon ! Ma ne c’hell
ket kas e labour da benn, piv a raio ? N’eo
ket brav ijinafi e c’hellfen-me. Evit ur wech
e sofij din n’emai ket e ampartiz ganin. Ne
gredan ket komz eus an dra-se gant ma zad.
Feuket e vefe. Dre chaiis ne c’hell ket lenn
em sonjou. Mezh am eus o prederiaii mod-
se. Met ar menoz-se eo a zo o vont-tre
‘barzh ma spered. N’on ket kablus. Daoust
ha gwir eo ?

Hir eo bet an devezh. Ne greden ket mont
da bourmen. C’hoant skoazellain ganin met
ne oa netra d’ober nemet chefich louzeier ur
wech an amzer. Hirvoudifi a rae Jobig,
dousik, pa oa Mamm-gozh oc’h ober war e
dro. E fin an endervezh eo dihunet. Sklaer
a-walc’h e benn evit goulenn petra ‘oa
c’hoarvezet. Disofijet en doa pep tra.
Sioulik en deus ma zad displeget ar pezh a
ouie. Trugarekaet en deus ac’hanomp.
Nac’het en deus avat debrifi ar yod-kerc’h
bet fardet gant Mamm-gozh. Evet en deus
ul loaiad dour fresk ha laouen evel-se.
Dishefivel eo bet an nozvezh. Kroget eo da
c’houzanv, da c’houzaiiv spontus zoken.
Huchal a rae, un doan din. Gwelloc’h e oa
dezhafi pa oa semplet. Netra d’ober. O
pedin e oa Mamm-gozh. Ne seblante na
Jezuz, na Mari na Doue an Tad nag ar
Spered Santel klevout un dra bennak !
Ne’m eus ket kousket kalz kennebeut.
Spontus eo bezafi dic’houest da skanvaat
droug unan bennak. Dreist-holl p’hoc’h eus
karantez evitai.

Aet omp d’al labour memestra diouzh ar
beure. Chalet eo Rolland Dore : mignoniezh
en deus evit Jobig ivez ha doujaiis evit e
ampartiz. Ha penaos echuiii e-koulz ma
vank ur c’hizellour ?

Ne oa bet hini ebet eus ar vicherourien er
c’hoariva, war a seblant. Pe n’0o deus ket
kredet komz eus an abadenn. Kendalc’het
em eus gant ma fennou-tachou. Ne chom
ket kalz d’ober. Ma ‘z eo laouen ar mestr-
oberour e krogin goude gant ar rodenn-vaen
a vo dindan ar Pietad. A-hed an devezh hon
eus labouret start ha, pa vezen o c’houzaiv

gant ma daouarn, ne lavaren tra evel-just
hag e sofijen e Jobig.
Diouzh an noz, ne c’houzaiive ket ken.
Azezet e oa. Laouen a-walc’h e seblante
Mamm-gozh. Kontet en deus ma zad ar
pezh hor boa graet en deiz-se. Lavaret en
deus Jobig e vefe prest da vont antronoz...
ma asantfe Mamm-gozh !
“Gwelet ‘vo !” he deus respontet
houmafi. “Bravoc’h eo ar gouli,
gwir eo !”

Ha deuet eo Jobig en deiz war-lerc’h. Evel-
just, n’en doa aotre ebet da c’houlenn. Met
krenafl a rae gwashoc’h eget boaz. N’emaf
ket pell e di diouzh ar chanter, eveldomp-ni,
ha kerzhet en deus goustad, harpet war
skoaz ma zad. Kaset ‘z eus bet ur skabell
dezhaii dirak e labour war ar chanter.
Naetaet e oa bet e vinviou gant ar re all ha
lakaet en e gichen. Kendalc’het en deus
evel-se meur a zevezh. Treuzet a-wechou
gant barradou poan en e lagad kleiz, a
chome kuzh dindan al lien. Huchal a rae, ha
ni da chom mut, evel pa n’en dije ket
garmet.

Skuizh-spontus e oa, aes da welout. A-
wechou ez aen da c’houlenn gantafi hag-efi
e c’hellen e skoazellan.

“Ket, ket, paotrig !” a responte.

Hag e kendalc’he. Pe e klaske kenderc’hel
kentoc’h. Ne oa ket echuet c’hoazh
dremmou ar warded o palvata Jezuz.
Mourrou unan anezho en doa graet met ne
grede ket kizellafi o daoulagad. Pe en doa
aon da zistagan un taol kizell a-dreuz. Ne
zebre ket kalz. Morse n’en doa bet graet, a
responte pa veze lavaret dezhafi. Met re
skuizhus e oa al labour dezhaii. Hag, un
deiz, ne oa ket mui gouest da sevel.
Gouelafl en deus graet evel ur paotrig, ha
me lakaet diaes dirazai. Ne’m eus ket sellet
ouzh ma zud. Ne’m boa ket c’hoant
gwelout o dremm.

“Distreinl a rin diouzh ar beure” en

deus lavaret ma zad. “Ho kas a rin

ma vez gwelloc’h an traou !”

N’eus ket bet tu dezhann distreifi d’ar

chanter en deiz-se nag en deiziou war-lerc’h
kennebeut. Meizet en doa ma zad e oan

badaouet gant ar pezh a oa o c’hoarvezout
ha displeget en deus din e oa kozh-tre ar
paour-kaezh Jobig. Digredus dija e vefe bet
kendalc’het da labourat ken kozh. “Ha me
kroget ken yaouank” a sofijen. Setu ul
liamm etrezomp. Ha, forzh penaos, n’eo ket
diwar ar gozhni eo fall stad Jobig, diwar ur
gwallzarvoud eo. Kollet eo e lagad kleiz.

Kroget ‘oan gant ar rodenn, laouen ma oa
Rolland Dore gant ma labour. O tistreifi,
bemnoz, e verzen ez ae Jobig war washaat.
Ne zebre ket mui. Boas e oa da dreiil e sell
war-du Mamm-gozh, evel pa vije distroet
d’ar stad a vugel hag hi e vamm. Ne lavare
tra. Mousc’hoarzhin a rae ouzhin memestra,
ur wech an amzer, pa ne veze ket re uhel an
derzhienn hag a oa distroet siwazh.
Kontan a rac ma zad dezhafi ar pezh hor
boa graet e-pad an devezh.
“N’en deus ket goulennet ganin en
ober” en doa lavaret din ma zad
“met gouzout a ran en deus
ezhomm bezafi sur e yafe mat pep
tra.”

- “Han’eo ket strafuilhet gant ar fed e
chomfe diechu e labour ? Ne
c’houlenn ket gant piv e vo
kendalc’het ? Gouzout a ra a-walc’h
ne c¢’hello biken adkregifi ?7”

O lavarout an dra-se ‘z eus deuet dour d’am
daoulagad. Ne’m boa ket c’hoant e varvfe
Jobig ha gouzout a ouien a-walc’h, war un
dro, € oa oc’h ober e dalarou.

- “Ne gred ket c’hoazh Rolland Dore reifi e
labour d’unan all. Gortoz a ra ur burzhud,
daoust ma oar mat ez eo dibosupl” eme ma
zad.

Un nebeud devezhiou goude, goude distreiii
da di Jobig, evel boaz, hon eus e gavet
azezet. Lufrus e oa e lagad nemetai ha
gwall livet dremm Mamm-gozh. Debret
hon eus didrouz pe dost. Nemet ma zad o
kontafi mont-en-dro ar chanter.

Tomm a-walc’h e oa ¢’hoazh er-maez d’an
eur-se hag aet ma zad d’ober un dro en
hentig war ribl an ti. N’ouzon ket petra e oa
Mamm-gozh oc’h ober p’en deus graet
Jobig ur sin, din-me da dostaat. Ha da
tostaat c’hoazh pa gave din e oan tost dija.
Santet ‘m eus tommder e zremm paket gant

an derzhienn hag e anal ken bresk. Kroget
en deus gant frazennou izel ha berr, e
vouezh raouliet ha c’hwibanus.
“Kont din. Resis. Ar pezh a rez.
Bremaii. Echu ar rodenn ?”

- “Tost echu, Jobig. Labouret em eus
mat, d’am sofij.”

- “Sur on. Roet ‘vo dit... muioc’h
d’ober.”

- “Spi am eus. Kement e plij din
kizellai. Met n’on ket sur en dije
Rolland Dore ¢’hoant...”

- “Goulenn araio ...”

Un hanter-eurvezh goude ez eo erruet ar
mestr-oberour  evit  gwelladennii  ar
c’hozhiad. Pellaet on hag aet da bourmen
evel ma zad, ken trist e oan. Bev-digredus
‘oa an natur : gwez yac’h tro-dro deomp,
pradou melenaet gant an heol, loened a bep
seurt, buhez enno. Hag ar paour-kaezh
Jobig tost da vezafi echu gantail e hent war
an douar-maii. Pa vez kaoz eus ar marv gant
ar veleien e komzont a-wechou eus
tristidigezh ar familh, ar vignoned. Ne’m
befe ket kredet e vefe se. Pa oan o komz
gant Jobig fenoz e oan o sellout ouzh e
zaouarn. Daouarn sec’h, remm enno, met
ken ampart ¢c’hoazh evit diskouez er vein ar
pezh he doa c’hoant e galon displegaii.

Pet delwenn kizellet ganto ? N’ouzon netra
ouzhpenn war buhez Jobig. Ne’m eus ket
kredet komz eus an dra-se pa oa distroet
evit un nebeud devezhiou war ar chanter.
Na ma zad na Mamm-gozh ne ouezont tra
war ¢ gont. Tud ar chanter kennebeut. Eus
Sant-Tegoneg eo, setu tout. Bet o vont hag
o tont evel ar re all evit al labour. Ne
seblante ket a-bouez- bras dezho anavezout
buhez ar re all. Memestra ! Bevaii a reont a-
gevret mizvezhiou-pad ha n’eus nemet al
labour a gont !

Displeget en doa ma zad din e ouient holl e
oa mignoniezh kenetrezo ha trawalc’h e oa.
Eskemm a rae kalzik Jobig war e zoare da
gizellai pa veze goulennet gantafi.
Dedennet e oa gant ar pezh a oa bet studiet
ha gwelet gant ar re all en estrenvro. Setu.
Trawalc’h evit leuniaf ur vuhez. Ha gwir e
vefe ? Evidon, ne gredan ket.

Aet e oa kuit Rolland Dore pa ‘z on
distroet. N’on ket sur ne’m boa ket gwelet
un daeraouennig e lagad Mamm-gozh, ha
me ha mont da gousket.

Pennad 11

O kousket e oa Jobig c’hoazh pa ‘z omp aet
da labourat. Ha me da fardafi ma rodenn, pe
d’hec’h echuin evit lavarout gwir. Pep hini
a c’houlenne ouzh ma zad e peseurt stad e
oa ar ¢’hozhiad hag efi da respont dezho. A-
daol-trumm, e-kreiz ar beurevezh, on bet
souezhet o welout Rolland Dore, krizet e
javedou, e plas an den kozh. Evit echuifi
dremmou an dud drouk o palvata Jezuz. Ha
komzet o doa eus an dra-se dec’h da noz ?
Evel-just e oa ret d’al labour kenderc’hel. O
peurreizhann ar rodenn e oan. Un hanter-
rodenn e oa e gwirionez, hervez c’hoant ar
mestr-oberour. Evel un heol dindan ar Pieta.
Evit derc’hel sofyj e vo ur vuhez peurbadel
goude ar marv. Hag evel-just e kizellen an
heol-se evit Jobig.

Da greizteiz, pa vezemp-holl o tebrifi war al
lec’h, e tistroe ma zad da di Jobig. Tapet em
boa ar boaz da chom ma-unan gant ar
wazed. Ha plijadur a veze ennon o selaou
anezho. Fent kenetrezo pe kaoziou labour.
Ne bade ket pell ar pred forzh penaos. Alies
e veze graet anv eus al liviou dibabet evit ar
c’halvar. Evit pep tudenn. Kefiveriet e veze
menoziou Rolland Dore ha re ma zad
diouzh ar pezh a oa bet graet pe gwelet war
kalvariou all eus Bro-Leon. Ijinafi a raen e
vefe brav da welout, livet frank diwar an
oabl glas. Met ret e oa echuii pep tra a-
raok.
En noz-se en deus c’hoazh Jobig goulennet
ouzhin tostaat. Kuzulikat a rae e gwirionez.
Ne c’helle ket mui komz. E pleg ma
skouarn en deus ur wech ouzhpenn
goulennet petra ‘m boa graet e-pad an
devezh. Lavaret em eus e oa echu ar rodenn
ganin da vat. Seblantout a rae plijet.

- “Ret eo dit.. kenderc’hel...

plac’hig..”
- “Plac’hig ! Met n’on ket...”
- “Lez ! Gout... a ran. Gant ar re all...
e vez... kredet. Ganin .. ket.”

E zorn en deus lakaet war ma hini. Ha
kendalc’het, goustadig-tre abalamour d’ar
berranal, o c’houlenn grofis ganin, sebezet,
kizellafi ha kaout lorc’h o vezafi plac’h.

Re hir eo bet ar gaozeadenn, marteze. Serret
en deus e lagad yac’h. Un huanadenn. Netra
ken. Komprenet ‘m eus diouzhtu e oa marv.
Met peoc’h en doa lakaet em c’halon.
Habask e oan. Galvet ‘m eus Mamm-gozh
ha ma zad. Ha me kaset ganto da c’hervel
un itron gozh hag a oa o chom nepell evit
skoazellan naetaat ha prientii korf ar
c’hozhiad. Pedennou zo bet. Hag ur
veilhadeg. Met chomet e oan kousket ha,
d’am sofij, ne oa ket chalet ken ar paour-
kaezh Jobig.

Deuet eo tud al labourva en deiz war-lerc’h.
Evit saludifi hag enorifl ar c’hizellour kozh.
Kleier o senifi glaz, an aotrou Person o vont
hag o tont evit ar pedennou, div wech an
deiz, tud ha n’anavezen ket o leuniaii an ti.
Poent e vefe distreinl d’hon ti deomp-ni. Tri
devezh dilabour a oa bet e gwirionez.

Kaset neuze Jobig d’e annez diwezhai.
Dindan an douar. Hag efl marteze en nefiv,
evel ma vez lavaret deomp, o kejafi ouzh ar
Jezuz-se hag en doa bet kizellet ken alies ?
O kejan ouzh ma mamm ?

Ne greden ket komz gant ma zud eus ar
pezh a oa bet lavaret din gant Jobig a-raok
mervel. Doujafis am boa evito ha ne’m boa
ket c’hoant e savfe trouz ha reuz ma
lavarfen sklaer ez on plac’h. Gortoz a rin.
Met alies e sofjan er frazennou-se. Ha
kalon a sav ennon.

A-benn ar fin on bet galvet gant Rolland
Dore evit kizellai un dudennig. Ur seurt
mousc’hoarzh a oa e lagad ar mestr-
oberour. Tost hini Jobig. Komzet o doa,
marteze... Biken ne ouezin. Gouzout a ran
ivez ¢ oa bet sebezet, hervez ma zad, gant
un dremmig vaen am boa skultet evidon-me
pa ne oa pres ebet warnon e derou ar
chanter.

Ur Werc’hez am bo da skultai. N’eo ket ar
Pieta nag an hini gant ar mabig Jezuz. Ur
Werc’hez hec’h-unan. Ale, gwir eo.
N’ouzon ket petra eo dougen ur mab : re
yaouank on. N’ouzon ket kennebeut petra
eo bezai azezet gant ur mab marv war ma
daoulin. Daoust ma ‘m eus skoulmet
darempredou gant an Ankou da zeiz ma
ganedigezh. Daoust ma oan ken tost da

Jobig pa oa o vervel. Met re yaouank on
evit o displegafl war ar maen. Evit poent.

Laouen-laouen e oan e vefe fiziet ennon ul
labour ken uhel. Komzet em eus kalzik gant
Rolland Dore evit displegafi dezhafi penaos
e welen an traou. Ha me d’al labour !

Evel ma zad em eus kroget gant korf ar
Werc’hez en ur bloc’h Kersanton divrazet-
mat. Kement a zelwennou am eus gwelet
ma ouzon ervat penaos gwiskai ar
Werc’hez. Ur vaouez eo. Ne’m eus ket
c’hoant da guzhat e stad a vaouez. Met ret
eo he c’hizellafi gant ur vrec’h hag a guzho
he bruched. O pedin start e vo, ur vrec’h
ganti a-dreuz d’he bruched : azgoulenn a ra
pardon evit ar bed ouzh an Aotrou Doue. O
pedii e vo evit Jobig nevez erruet e
rouantelezh ar bed all. En ur gizellad,
n’hellan nemet lezel komzou diwezhai an
den kozh da zistreifi.

“Kendalc’h da gizellant”, aes asantii d’an
dra-se, met “Lorc’h o vezai plac’h !”
Penaos reifl bod d’ur seurt menoz em fenn ?
N’eus nemet ar baotred hag a c’hell bezan
lorc’hus...

D’ar Sul d’enderv da heul e oan aet da
bourmen gant ma zud war ribl ar stér.
C’hoant bras ennon da gomz dezho eus an
hérezh bet profet din gant Jobig. Met ken
diaes eo da anzav ! Chomet omp mut e-pad
ur pennad, azezet dirak an dour. Mamm-
gozh, an hini eo, a oa kroget da gomz eus
Jobig evit lavarout ar chafis he doa bet,
hervezi, d’ober war-dro un den a seurt-se.
“Gouzailvet en deus, me lar deoc’h !
Met santet ‘m eus ¢ oa un den fur,
deuet dezhafi ar furnez tamm-ha-
tamm gant an oad ha pouez ar
vuhez.”

- “Hag ur familh en deus bet ?” am
eus kredet goulenn.

- “N’ouzon ket. Hag a-bouez e vefe
dit ? Ret eo degemer an dud evel
m’emaint....”

- “Jentil e oa ouzh evel p’en dije bet
ur verc’h.”

- “Ha perak e komzez eus ur verc’h ?

2

Re ziaes e oa din kenderc’hel. Tavet on. Ma
zad eo en doa goulennet ha ken pouezus-se
e oa gouzout peseurt buhez e oa bet e hini.
“E labour, setu ar pezh a chomo. A
chomo pell. Labourat a reomp evit
brasafi gloar an Aotrou Doue hag E
vrud. Setu ar pezh a sofijan eus ma
labour, me ivez.”
- “C’hoant ganit e lakfe tud zo da
bedin, ar pezh a rez ?”
- “N’eo ket da sonj, plac’hig ?”

Abaoe pell n’en doa ket lavaret ma zad din
“plac’hig”. Ne oan ket mui boas. An eilvet
gwech, neuze, dindan un nebeud devezhiou,
an hini gentaii e oa bet lavaret gant Jobig.
Gourgouilhat a rae ar stér aze. Ni hon tri,
mut. Hag al laboused o richanafi er gwez.
Ken sioul e oa pep tra ! Em c’halon e vije
bet ar peoc’h ma ne vijen ket bet etre-daou
evit dispakan ar pezh am chale. Penaos
kregii ? Pa oan tost da gomz, he deus
Mamm-gozh dihefichet ma youl.
- “Ha mont a ra war-raok ar

c’henteliou lenn ?”

“Ya, brav, Mamm-gozh. Plijus eo

deskifi.”

Deuet d’am memor he doa damveneget e
vefe gwelloc’h chom hep komz eus seurt
traou dirak ma zad. Mont a rae pep tra a-
dreuz neuze hiziv, nemet an natur hag an
amzer vrav. Abalamour da se e teue pep tra
da vezai aesoc’h ?
Tad ne lavare netra met ne oa ket kollet en e
sofijou. Heuliafi a rae ar gaoz hep bezaii
hegaset na fuloret. Kredet ‘m eus
kenderc’hel.
“Anavezout a ran tost an holl
lizherennou. Plijet eo an aotrou
Person hag en deus ma lakaet da
lenn geriou en o fezh. Gouest e vin
da lenn a-raok kuitaat Sant-
Tegoneg. Ha gwir eo ez eus bet
savet levriou a-zivout ar c’hizellan ?
- “Ya, levriou zo. Met e galleg, en ur
yezh ha n’anavezez ket !”
- “Deskifi arin !”
- “Setu unan, c’hoant ganti lonkafi
pep tra ! Ha n’he deus ket aon rak al
labour !

O c’hoarzin e oa ma zad. Toullet an hent
evit mont pelloc’h...
“Ya, met dibosupl e vo, treuzwisket
evel m’emaon. Ne c’hellin ket
kuzhat ken pell-se ez on ur plac’h !
N’hellin ket deskii muioc’h eget
lenn ha kizellan.”
- “Pezh n’eo ket fall dija !” eme ma
zad.

Sebezet on bet o klevout mouezh Mamm-
gozh o sevel. Sioul met mennet da vont
betek penn he sojou.
“Ha trawalc’h ‘vefe ar pezh “n’eo
ket fall dija” ? Tu zo dezhi mont
pelloc’h ! Ma tiskouez evel-just ez
eo gouest d’hen ober.”

- “Plac’h ebet n’he deus kredet ober
seurt traou ! Pe, neuze, merc’hed ha
n’anavezan ket. Ne c’hell ket mont
d’ar skol ! Ne’m eus ket arc’hant.”

- “Ret eo kaout fiziafis er Brovidaiis.
Gwarezet eo gant he mamm !”

O hejan e benn e oa ma zad.

- “Chefich a ra an traou ! N’eo ket
mui evel gwechall | Mat eo evel-se
marteze ?”

- “Sur-mat ! Te, n’ac’h eus ket graet
ar pezh en doa graet da dad pe da
dad-kozh. Hag asantet hor boa,
damlaouen, gwir eo. Met lorc’h zo
ennon bremafi gant ar pezh a rez.
Ret eo d’ar re yaouank kas ar bed
war-raok. Ha n’eo ket un afer paotr
pe blac’h. Pep hini e lod, gant ma
vez gouest !

Aze em eus kredet komz. Ha pa vefe riskl
ober d’am zad fulorifi.
“Betek fin ma buhez e talc’hin sofij
eus komzou diwezhan Jobig..”
Santet he deus Mamm-gozh e oa diaes din
kenderc’hel.
- “Ha pere int bet e gwirionez ?
Gwelet em eus e oa o komz ganit...”

Dispaket em eus ar pezh a chome don
ennon ha n’eo bet souezhet na Mamm-gozh
na ma zad. Ken skafiv e seblante din pep tra
a-benn ar fin.

- “Ar gwir a oa gant Jobig” en deus
anzavet ma zad. “Perak en em
guzhat ? Gouzout a ra bremafn
Rolland Doare ez out barrek. Paotr
pe blac’h. Fuloret € vo em c’hefiver
marteze. Da vezan kuzhet seurt
traou. Met biken n’en dije asantet
fiziout ennout ul labour bennak ma
ouije e oas ur plac’h ! Komz a rin
gantail warc’hoazh ! Komz a rin
gant an aotrou Person ivez. Feuket
ha sebezet e vint. Met n’eus forzh.
Penaos e c’hellfe ur beleg bezaii a-
enep ar wirionez ?”

O vousc’hoarzin e oa Mamm-gozh.
Mousc’hoarzet ‘m eus, me ivez, dirak hent
nevez ma buhez.

Pennad 12

N’eo ket bet roget an oabl gant
luc’hedennou p’en deus ma zad kontet pep
tra dre ar munud da Rolland Dore. Gwir eo
n’on ket Jezuz ouzh ar groaz da vare ar
Basion ivez ! Lonket en deus ar mestr-
oberour ar pezh a oa anzavet dezhan. Galvet
on bet gantail.

- “Tud pennek am eus anavezet, ma
flac’h ! Met eveldout biskoazh ! Ne
viran ac’hanout nemet peogwir ez
out dornet-brav. Biken ne zisofijin
em eus ul labour hep par da gas war-
raok. Peogwir omp paeet evit-se. Ha
peogwir en deus roet an Aotrou
Doue deomp donezonou hon eus da
reifi frouezh diwarno evit E ¢’hloar !
Abalamour da se e virin ac’hanout.
Sur-mat out bet dibabet gantafi
ivez... Met perak dibab ur plac’h,
memestra ? Bezafi Doue ha kaout
seurt sonjou !!”

- “Ur goulenn am eus d’ober ma
c’hellan..” am eus kredet lavarout.

- “Ya?”

- “Ma ne vijen ket bet miret ganeoc’h,
ha chomet e vije ma zad memestra ?

- “N’on ket diboell ! Biken ne’m bije
kaset er-maez ur c’hizellour eus ar
ouenn-se !”

Skafivaet e oa ma spered. Biken ne ouezin
hag efi en doa bet komzet Jobig eus un dra
bennak. N’eus forzh ! Dianav e chomo din
istor an den kozh penn-da-benn. War-bouez
an div frazenn o deus chefijet ma buhez.

Kendalc’het ‘m eus gant ma Gwerc’hez ha
kroget un deiz gant he dremm. Divjod da
flourafi, ur genou da reifi komzou skoazell
ha karantez d’an denelez, un tal disoursi
dirak madelezh an Aotrou Doue hag, evit
echuifi, daoulagad stouet war-du mab-den,
stouet war ma zu. N’ouzon ket, a-benn ar
fin, ha tennafi ‘ra d’am mamm. Ne’m eus
ket goulennet gant ma zad. Ne’m eus ket
mui ezhomm. Gouzout a ran ne’m eus ket
mui ezhomm. Ne vo morse un dremm maen
par da hini ur vamm wirion. Setu ar pezh
am eus komprenet tamm-ha-tamm en ur

gizellai anezhi. Hep na vefe bet lavaret
gant unan bennak, na gant Jobig zoken.

Ne’m eus ket kemmet kalz a dra em buhez.
Tennet em eus memestra al lien a flastre ma
divronn met chomet on gwisket evel a-raok
abalamour d’al labour. Lezet ‘m eus ma
blev da hiraat dindan ma boned. Tamm-ha-
tamm o deus ar re all komprenet e oa ur
plac’h ac’hanon. N’o deus lavaret netra din.
A-benn ar fin hon eus tremenet mizvezhiou
asambles. Labouret hon eus kalz-kalz.
Dreist-holl er fin peogwir e oa ret frammaf
ar c’halvar e-koulz. Sur on, bremafi, em bo
ur bern troiou- micher da zeskifi. Gwelout a
ran ar pezh a vije bet tu gwellaat em labour.
Daoust ma n’eo ket bet lavaret din. Tamm-
ha-tamm e stummo ma dorn da sentifi
resisoc’h ouzh ar pezh he deus c’hoant ma
c’halon da zisplegai.

Sofij am eus dalc’het eus an noz ma ‘m boa
echuet kizellan ar Werc’hez. Bet e oa
Rolland Dore, laouen. Met dreist-holl e oa
bet ma zad, ha chomet e oa hir amzer da
sellout ouzh an delwenn. P’en doa troet e
benn, em boa gwelet dour en e zaoulagad.

Sikouret ‘m eus ar wazed a vafisone
lodennou ar ¢’halvar. Ganto ‘m eus naetaet
an dachenn-gloz, pa oa dija maouezed Sant-
Tegoneg oc’h aozafi ar gouel en enor d’ar
c’halvar. N’on ket chomet re bell : ret e oa
din mont da saludii an aotrou Person.
Gouzout a ran lenn breman. Sebezet e oa
bet ar beleg p’en doa klevet e oan ur plac’h,

met kavet en deus un tu da genderc’hel gant
ar c’henteliou : lavaret en deus din e sofije
dezhafi bezafi lennet en ul levr bennak pe
klevet gant unan bennak he doa ar Werc’hez
Vari desket lenn gant he mamm, Santez
Anna ! Ne oa ket sur e oa gwir-gwir met
n’eus forzh ! “Ur wech kroget gant ul
labour,” emezan, “eo ret echuil anezharfi,
evit brasafi Gloar an Aotrou Doue !”

Bez’ e vo tri devezh fest adalek warc’hoazh.
Spi am eus e welin ar paotr yaouank a
dremene ingal war ribl ar chanter. Lavarout
a-walc’h a rafen dezhaii ma flijadur pa
vezan o kizellafi, hag an holl chanteriou ‘m
eus c’hoant labourat warno. Goude an tri
devezh-se e vo ret deomp kuitaat Sant-
Tegoneg ha mont pelloc’h da skultadi traou
all. Laouen on : kenderc’hel a rin da
labourat gant Rolland Dore ! Evit hir amzer,
safiset : kement a arc’hant zo gant ar
Juloded ! Met, marteze, e kavin
diwezhatoc’h an tu da vont da foetafi bro ha
da c’hallout deskifi doareou kizellaii all.

Distroet on betek an tiig a zo bet hon hini e-
pad un nebeud mizvezhiou. Azezet e oa ma
zad hag e gavet ‘m eus koshoc’h. Dirak an
nor ¢ oa Mamm-gozh. O c’hortoz ac’hanon
e oa hag ur pezh-mell mousc’hoarzh a zo
deuet dezhi p’he deus ma gwelet. War ar
wezenn, e-kichen an ti, ¢ oa ul labous o
kana.

